
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কাল যদি—



কাল যদি শেষ হয় আয়ু

শোধ করে যাই সব দেনা

কাল যদি নাই দেখা হয়

দেখে নিই যত মুখ চেনা


কাল যদি এই ভাঙা ঘর

একেবারে ভেঙে শেষ হয়

একবার এসো আজ ঘরে

আর যদি আসা নাই হয়?


যদি কাল এই নাটকের

পালা হয় শেষ রজনীর,

আজ তবে সন্ধ্যায় হোক

শেষ দেখা বধূ-সজনীর।









দুরন্ত এই প্রাণ!



দুরন্ত এই বৈশাখী প্রাণ

যুগ থেকে যুগে ছোটে

কালের ঝুলির চুণি পান্নাকে লোটে।

পাহাড়ে, সাগরে, তারায় তারায়

রাজপথে আর বন্ধ কারায়

দুরন্ত হাত দু'হাত বাড়ায়
তবে না সূর্য্য ওঠে

সপ্তর্ষির শিরে তবেই না
আজও ধ্রুবতারা ওঠে!

	        এই পাতাটি অন্য কোনো ভাষায় উপলব্ধ নয়।

